
ᐊᓂᔑᓂᓂᒧᐏᐣ 

ᑲᑲᐯᔑᐊᐧᐨ ᐊᐃᐧᔭᐠ ᐅᓇᔓᐁᐧᐃᐧᐣ ᑎᐯᓂᒧᐃᐧᐣ 
ᑲᑲᐯᔑᐊᐧᐨ ᐊᐃᐧᔭᐠ ᐅᓇᔓᐁᐧᐃᐧᐣ ᑎᐯᓂᒧᐃᐧᐣ 

3 (1) ᐁᑲᐧ ᑲᑭᓇ ᑲᒪᓯᓇᐦᐃᑲᓂᔑᐊᐧᐣ ᑭᒋᐦᐊᔭᐃᐧᑲᒥᑯᐣ ᒋᑭᑌᓂᒪᐊᐧᐨ ᒥᓇ ᒋᑲᓇᐁᐧᓂᒪᐊᐧᐨ 

ᑫᒋᓇᐨ ᒋᐱᒥᓂᔕᐦᐊᒧᐊᐧᐨ ᐅᑎᐯᓂᒧᐃᐧᓂᐊᐧᐣ ᐅᑫᐧᓂᐊᐧᐣ ᐊᐃᐧᔭᐣ ᐅᒪ ᑲᑲᐯᔑᓂᐊᐧᐨ :  

ᐁᑲᐧ ᑎᐯᓂᒧᐃᐧᐣ ᑲᐧᔭᐠ ᒋᑭᑌᐣᒋᑲᑌᐠ 

 

1. ᐁᑲᐧ ᑲᑭᓇ ᐊᐃᐧᔭᐠ ᐅᒪ ᑲᑲᐯᔑᐊᐧᐨ ᑲᐧᔭᐠ ᒋᐃᔑᑲᓇᐊᐧᐸᒪᑲᓄᐊᐧᐨ ᒥᓇ ᒋᑭᑌᓂᒪᑲᓄᐊᐧᐨ 

ᐁᑲᐧ ᒋᓂᓯᑕᐃᐧᓂᑲᑌᓂᐠ ᑲᑲᐯᔑᐊᐧᐨ ᐅᒥᓂᑯᐃᐧᓂᐊᐧᐣ, ᒥᓇ ᐁᑭᑌᓂᒪᑲᓄᐊᐧᐨ 

ᑲᐃᔑᐸᐯᔑᑯᐊᐧᐨ, ᒥᓴᐊᐧᐨ ᐸᑲᐣ ᑲᐅᒋᐊᐧᐨ, ᒥᓇ ᑲᑭᐅᒋᓂᑕᐃᐧᑯᐊᐧᐨ, ᒥᓇ 

ᑲᐅᑕᑲᓀᓯᐊᐧᐨ, ᒥᓇ ᑲᐃᔑᓇᑯᓯᐊᐧᐨ, ᒥᓇ ᑲᐅᒋᑎᐯᐣᑕᑯᓯᐊᐧᐨ, ᒥᓇ ᑲᐃᔑᐱᒪᑎᓱᐊᐧᐨ, 

ᒥᓇ ᑲᐃᔑᓇᑯᐃᐦᑎᓯᐊᐧᐨ, ᒥᓇ ᑲᑕᓴᑭᐃᐧᓀᐊᐧᐨ, ᒥᓇ ᑲᐃᔑᓇᑲᐧᓂᓂᐠ ᐅᐃᐧᑭᑐᐃᐧᓂᐊᐧᐣ 

ᐁᑲᐧ ᒥᓇ ᑲᒪᑲᑎᓯᐊᐧᐨ. 

2. ᐁᑲᐧ ᑲᑭᓇ ᐊᐃᐧᔭᐠ ᐅᒪ ᑲᑲᐯᔑᐊᐧᐨ ᑲᐧᔭᐠ ᒋᒥᓄᓭᓂᐠ ᑲᐃᔑᐱᒪᑎᓯᐊᐧᐨ ᒥᓇ 

ᑭᒋᑌᐣᒋᑲᑌᓂᑭᐣ ᑫᑯᓇᐣ ᑲᐃᐧᑐᑕᒧᐊᐧᐨ. 

3. ᐁᑲᐧ ᑲᑭᓇ ᐊᐃᐧᔭᐠ ᐅᒪ ᑲᑲᐯᔑᐊᐧᐨ ᑫᐃᐧᓇᐊᐧ ᐃᐧᒋᐦᐃᐁᐧᐊᐧᐨ ᑭᒋᑌᐣᒋᑲᑎᓂᐠ 

ᑲᐃᔑᐅᓀᐣᑕᒧᐊᐧᐨ ᐅᓇᒋᑫᐃᐧᓂᐠ. 

 

ᐁᑲᐧ ᒋᒧᓀᐣᑕᒧᐊᐧᐨ ᐁᑲ ᒋᑕᑌᐱᐦᐊᑲᓄᐊᐧᐨ ᒥᓇ ᒪᒪᔑᐢ ᒋᑐᑕᐊᐧᑲᓄᐊᐧᐨ 

 

4. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᒋᒧᓀᐣᑕᒧᐊᐧᐨ ᐁᑲ ᒋᑕᑌᐱᐦᐊᑲᓄᐊᐧᐨ ᒥᓇ ᒪᒪᔑᐢ 

ᒋᑐᑕᐊᐧᑲᓄᐊᐧᐨ. 

5. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᒋᒧᓀᐣᑕᒧᐊᐧᐨ ᐁᑲ ᒪᒪᔑᐢ ᒋᑐᑕᐊᐧᑲᓄᐊᐧᐨ 

ᑲᒪᓯᓇᐦᐃᑲᓂᔑᐊᐧᓂᓂᐠ ᑭᒋᐦᐊᔭᐃᐧᑲᒥᐠ ᒥᓇ ᐊᓄᑭᓇᑲᓇᐣ. 

 

ᐁᑲᐧ ᒋᒧᓀᐣᑕᒧᐊᐧᐨ ᒥᐡᑯᐨ ᑲᐧᔭᐠ ᒋᐃᔑᓭᒪᑲᓂᓂᐠ ᐅᐱᒪᑎᓱᐃᐧᓂᐊᐧᐠ 

 

6. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᑲᐧᔭᐠ ᒋᓇᑐᑕᐊᐧᑲᓄᐊᐧᐨ ᑫᑯᓇᐣ ᑲᑎᐸᒋᑕᒧᐊᐧᐨ, ᒥᓇ 

ᐊᐃᐧᔭᐣ ᑲᐱᑭᐃᐧᑕᒥᑯᐊᐧᐨ ᐁᑲᐧ ᑲᐊᓂᒧᑕᒪᐊᐧᐊᐧᐨ ᑫᑯᓇᐣ ᐁᑲ ᐅᑕ ᐸᑲᐣ ᐊᐃᐧᔭᐣ 

ᑲᐊᐧᓇᐦᐃᑯᐊᐧᐨ. 

ᐊᓂᔑᓂᓂᒧᐏᐣ 

7. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐃᔑᓭᓂ ᒋᐅᑐᑌᒥᒪᐊᐧᐨ ᒥᓇ ᑲᐧᔭᐠ ᒋᐃᐧᒋᐊᐧᐊᐧᐨ ᐊᐃᐧᔭᐣ 

ᐁᑲᐧ ᒋᐃᐧᒋᐦᐃᐁᐧᐊᐧᐨ ᑫᑯᓇᐣ ᑲᑐᒋᑲᑌᓂᑭᐣ ᐅᒪ ᑭᒋᐦᐊᔭᐃᐧᑲᒥᑯᐠ. 

8. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᑭᔭᑦ ᒋᐃᐧᒋᑲᐯᔑᒪᐊᐧᐨ ᑯᑕᑭᔭᐣ ᐊᐃᐧᔭᐣ ᑲᑲᐯᔑᓂᐨ ᐅᒪ 

ᑭᒋᐦᐊᔭᐃᐧᑲᒥᑯᐠ ᑐᑲᐣ ᐅᑕ ᑲᐃᔑᐸᑯᓭᐣᑕᒧᐊᐧᐨ ᒋᑐᒋᑲᑌᓂᐠ, ᑭᐡᐱᐣ ᐁᑕ ᑕᐊᐧᓂᐠ 

ᐅᐁᐧ ᓂᐯᐃᐧᑲᒥᐠ. 

9. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐃᔑᓭᓂ ᐁᑲ ᒋᐊᐧᓇᐦᐊᑲᓄᐊᐧᐨ ᑲᑭᐃᐧᑕᒥᑯᐊᐧᐨ 

ᐅᐃᐧᒋᐊᐧᑲᓂᐊᐧᐣ ᒥᓇ ᑯᑕᑭᔭᐣ ᐊᐃᐧᔭᐣ ᑲᐱᑭᐃᐧᑕᒥᑯᐊᐧᐨ. 

10. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᒋᐸᑭᑎᓇᑲᓄᐊᐧᐨ ᒋᑐᑕᒧᐊᐧᐨ ᑲᐃᔑᐱᒪᑎᓯᐊᐧᐨ, 

ᑲᐃᔑᐊᔭᒥᒋᑫᐊᐧᐨ, ᑲᐃᔑᐊᒐᑯᐃᐧᐱᒪᑎᓯᐊᐧᐨ ᒥᓇ ᑯᑕᑭᔭᐣ ᑫᑯᓇᐣ ᑲᐃᐧᑐᑕᒧᐊᐧᐨ, ᒥᐡᑯᐨ 

ᑲᐧᔭᐠ ᒋᐃᔑᓭᐊᐧᐨ ᒥᓇ ᑲᐧᔭᐠ ᒋᐃᐧᒋᐦᐃᑯᐊᐧᐨ ᑲᐅᒪᓯᓇᐦᐃᑲᓂᔑᓂᐨ ᒥᐡᑯᐨ ᑯᑕᑭᔭᐣ ᑫᑯᓇᐣ 

ᑲᐃᐧᑐᑕᒧᐊᐧᐨ ᒋᑌᐱᓇᒪᓯᐊᐧᐨ. 

11. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐸᑯᓭᐣᑕᑲᐧᐣ ᑲᐧᔭᐠ ᒋᐊᔭᑲᐧᒥᓭᓂᐠ ᒥᓇ ᒋᐸᔦᑭᓇᑲᐧᓂᓂᐠ 

ᐅᑲᐯᔓᐃᐧᓂᐊᐧ. 

12. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᑕᒥᓇᑲᓄᐊᐧᐠ ᑲᐃᓇᑭᑕᓯᓀᔭᓂᐠ ᐃᐡᑲᐧᑌᒥᐠ 

ᑲᐅᒋᐱᑎᑲᓂᐊᐧᐠ ᑭᐡᐱᐣ ᐊᑲᐧᒋᐠ ᑲᐃᐧᐊᐣᑕᐃᐧ ᐸᐸᒥ ᐃᓇᐱᐊᐧᐨ ᑭᐡᐱᐣ ᐁᑕ 

ᐃᔑᓇᑲᐧᓂᓂᐠ ᑲᐅᒋᓴᑲᐦᐃᑲᑌᐠ ᑲᐃᒋᑲᑌᐠ. 

13. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᑕᐸᑭᑎᓇᑲᓄᐊᐧᐠ ᒋᑲᓇᐁᐧᐣᑕᒧᐊᐧᐨ ᐅᑕᔭᓂᐊᐧᐣ, ᑐᑲᐣ 

ᒐᑲᑌᐢᒋᑲᓇᐣ ᒥᓇ ᐱᑯ ᑯᑕᑭᔭᐣ ᑫᑯᓇᐣ ᑲᐊᔭᐊᐧᐨ ᐅᓂᐯᐃᐧᑲᒥᑯᐊᐧᐠ ᐁᑲᐧ ᐊᔭᑲᐧᒥᓯᐃᐧ 

ᐸᑯᓭᐣᒋᑫᐃᐧᓇᐣ ᑕᔭᐸᑕᓄᐣ ᐁᑲᐧ ᒥᓇ ᐅᑎᐯᓂᒧᐃᐧᓂᐊᐧᐣ ᐊᐃᐧᔭᐠ. 

14. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᑫᒋᓇᐨ ᒋᐅᓀᐣᑕᒪᓯᐊᐧᐨ ᐅᔓᓂᔭᐃᐧ ᐊᒋᑫᐃᐧᓂᐊᐧᐣ 

ᑭᐡᐱᐣ ᐁᑕ ᑲᑲᐯᔑᐊᐧᐨ ᐅᐁᐧ ᐃᔑᑲᐡᑭᑕᒪᓯᐊᐧᐨ ᑲᐃᒋᑲᑌᐠ. 

15. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐃᔑᓭᓂ ᒋᐊᐸᒋᑐᐊᐧᐨ ᐅᑎᐯᓂᒧᐃᐧᓂᐊᐧᐣ. 

 

ᐁᑲᐧ ᑫᒋᓇᐨ ᒋᒥᓇᑲᓄᐊᐧᐨ ᑲᐧᔭᐠ ᑲᓇᐁᐧᐣᒋᑫᐃᐧᐣ ᒥᓇ ᐸᒥᐦᐃᐁᐧᐃᐧᐣ 

 

16. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᑲᐧᔭᐠ ᒋᐃᔑᓇᑲᐧᓂᓂᐠ ᐅᑲᐯᔓᐃᐧᓂᐊᐧ, ᑲᐃᓇᒋᑫᐊᐧᐨ, 

ᑲᐃᔑᐸᒥᔭᑲᓄᐊᐧᐨ ᐁᑲᐧ ᒥᓇ ᐃᐧᒋᐦᐃᐁᐧᐃᐧᓇᐣ ᑲᓇᑕᐁᐧᐣᑕᒧᐊᐧᐨ. 

17. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐃᔑᓭᓂ ᒋᒪᒪᐃᐧ ᐃᐧᑕᒪᐊᐧᑲᓄᐊᐧᐨ ᐊᐊᐧᓀᐣ ᑲᐸᐸᒥᓯᐨ 

ᐁᑲᐧ ᐊᐊᐧᓀᐣ ᑲᒥᓇᐨ ᐅᑫᐧᓂᐊᐧᐣ ᑲᑲᐯᔑᓂᐨ ᒪᔭᑦ ᐅᐸᒥᐦᐃᑯᐃᐧᐣ. 

18. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐃᔑᓭᓂ ᓴᑲᒪᐨ ᒋᒥᓇᑲᓄᐊᐧᐨ ᓇᑕᐃᐧᐦᐃᐁᐧᐃᐧᐣ ᒥᓇ 

ᑲᓇᐁᐧᐣᒋᑫᐃᐧᐣ ᑐᑲᐣ ᑲᓇᑕᐁᐧᐣᑕᒧᐊᐧᐨ ᑫᑯᓇᐣ ᐅᒋ. 

ᐊᓂᔑᓂᓂᒧᐏᐣ 

19. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐅᐁᐧ ᒋᑐᑕᒧᐊᐧᐨ, 

i. ᒋᐃᐧᒋᐦᐃᐁᐧᐊᐧᐨ ᐅᔑᒋᑲᑌᐠ, ᐊᓄᑭᑲᒋᑲᑌᐠ, ᓇᓇᑲᒋᒋᑲᑌᐠ ᒥᓇ ᒪᒥᓇᐧᓯᓇᐦᐃᑲᑌᐠ 

ᐅᐁᐧ ᑲᐊᐧᐁᐧᓇᒋᑲᑌᓂᐠ ᐅᑲᓇᐁᐧᓂᒥᑯᐃᐧᓂᐊᐧᐣ, 

ii. ᑭᔭᑦ ᒋᐅᑕᐱᓇᒧᐊᐧᐨ ᓇᐣᑕ ᐁᑲ ᒋᐸᑭᑎᓂᑎᓯᐊᐧᐨ ᒋᓇᑕᐃᐧᔭᑲᓄᐊᐧᐨ, 

ᒋᑲᓇᐁᐧᓂᒪᑲᓄᐊᐧᐨ ᑐᑲᐣ ᑲᐸᑯᓭᐣᑕᑲᐧᐠ ᐅᓇᑯᓂᑫᐃᐧᐣ ᑲᔭᐸᑕᐠ ᒥᓇ 

ᒋᐃᐧᑕᒪᐊᐧᑲᓄᐊᐧᐨ ᐊᓂᐣ ᑫᐃᔑᓭᐊᐧᐨ ᑭᐡᐱᐣ ᐁᑲ ᐸᑭᑎᓂᑎᓯᐊᐧᐨ, 

iii. ᒥᓇ ᒥᓯᐁᐧ ᒋᐃᐧᒋᐦᐃᐁᐧᐊᐧᐨ ᐅᓀᐣᒋᑫᐃᐧᓂᐠ ᑐᑲᐣ ᐅᑲᓇᐁᐧᓂᒥᑯᐃᐧᓂᐊᐧᐠ ᐅᒋ, 

ᒥᓇ ᑲᐅᓀᐣᒋᑲᑌᓂᐠ ᑲᐱᑎᑲᓇᑲᓄᐊᐧᐨ, ᓇᐣᑕ ᑲᐸᑭᑎᓇᑲᓄᐊᐧᐨ ᐁᑲᐧ 

ᑲᔭᒋᓂᓴᐊᐧᑲᓄᐊᐧᐨ ᐅᒪ ᑭᒋᐦᐊᔭᐃᐧᑲᒥᑯᐠ ᐁᑲᐧ ᒥᓇ ᑭᔭᑦ ᐱᑯ ᐸᑲᐣ ᐃᓀᐣᒋᑫᐃᐧᐣ 

ᒋᐅᑎᓇᒧᐊᐧᐨ ᑐᑲᐣ ᐅᑫᐧᓂᐊᐧᐣ ᓇᓇᑲ ᑫᑯᓇᐣ ᑲᐱᒥᐊᓄᑲᑌᑭᐣ, ᐁᑲᐧ 

iv. ᒥᓇ ᒋᐊᔭᐊᐧᐨ ᑎᐱᓇᐁᐧ ᐅᒪᐡᑭᑭᐃᐧ ᐅᑭᑫᓂᒥᑯᐃᐧᓂᐊᐧ ᑕᐱᐡᑯᐨ ᐅᒪ 

ᑲᒪᓯᓇᐦᐃᑲᑌᓂᐠ ᑎᐱᓇᐁᐧ ᒪᐡᑭᑭᐃᐧ ᐅᑭᑫᓂᒥᑯᐃᐧᓂᐊᐧ ᑲᓇᐁᐧᐣᒋᑫᐃᐧᐣ 

ᐅᓇᔓᐁᐧᐃᐧᐣ, 2004 ᑲᑭᓇ ᑫᑯᓇᐣ ᑲᐃᔑᐊᑯᑲᓇᐁᐧᐣᒋᑲᑌᑭᐣ ᒥᓇ 

ᒋᐅᑎᓂᑲᑌᓂᑭᐣ ᑎᐱᓇᐁᐧ ᐅᒪᐡᑭᑭᐃᐧ ᑭᑫᓂᒥᑯᐃᐧᓂᐊᐧᐣ, ᐊᐦᐃ ᑲᔦ 

ᑲᐊᐧᐁᐧᓇᑌᓂᐠ ᐅᑲᓇᐁᐧᓂᒥᑯᐃᐧᓂᐊᐧᐣ, ᐅᐁᐧ ᒋᔭᐸᑕᐠ ᑲᐃᓇᑌᐠ ᐅᓇᔓᐁᐧᐃᐧᐣ. 

20. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐃᔑᓭᓂ ᒋᐱᒥ ᒥᓂᑯᐊᐧᐨ ᐃᐧᒋᐦᐃᐁᐧᐃᐧᐣ 

ᑲᑲᓇᐁᐧᓂᒥᑯᐊᐧᐨ ᐅᒪ ᐅᐃᐧᔭᓱᐃᐧᐱᒪᑎᓱᐃᐧᓂᐊᐧᐠ, ᐅᒪᒥᑎᓀᐣᒋᑲᓂᐊᐧᐠ, 

ᐅᑎᔑᐱᒪᑎᓱᐃᐧᓂᐊᐧᐠ ᒥᓇ ᐅᑎᓇᒪᒋᐦᐅᐃᐧᓂᐊᐧᐠ ᐁᑲᐧ ᒋᐃᐧᒋᔭᑲᓄᐊᐧᐨ ᑲᐃᐧᑲᓄᓇᐊᐧᐨ 

ᑲᑲᓇᐁᐧᓂᒥᑯᐊᐧᐨ ᒥᓇ ᑯᑕᑭᔭᐣ ᐊᐃᐧᔭᐣ ᑲᐃᐧᒋᐦᐃᑯᐊᐧᐨ ᑫᑯᓇᐣ ᑲᓇᑕᐁᐧᐣᑕᒧᐊᐧᐨ. 

21. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐅᑐᑌᒧᐊᐧᐠ, ᐅᑎᐯᐣᒋᑫᐃᐧᓂᐠ ᒥᓇ ᑯᑕᑭᔭᐣ ᐊᐃᐧᔭᐣ 

ᑲᑭᒋᓀᓂᒥᑯᐊᐧᐨ ᑭᔭᑦ ᒋᐱᔕᓂᐨ ᑲᒪᐃᐧᒋᐦᐃᑯᐊᐧᐨ ᑲᐅᒪᓯᓇᐦᐃᑲᓂᔑᓂᐨ ᓇᐣᑕ 

ᐊᓄᑭᓇᑲᓇᐣ ᐅᒪ ᑭᒋᐦᐊᔭᐃᐧᑲᒥᑯᐠ. 

22. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐃᔑᓭᓂ ᒋᐅᓀᓂᒪᐊᐧᐨ ᐊᐊᐧᓀᓇᐣ ᑫᒥᓂᒪᑲᓄᓂᐨ 

ᐅᑎᐸᒋᒥᑯᐃᐧᓂᐊᐧ ᑐᑲᐣ ᑲᔭᒋᓂᓴᐊᐧᑲᓄᐊᐧᐨ ᓇᐣᑕ ᐊᑯᓯᐃᐧᑲᒥᑯᐠ ᑲᐱᑎᑲᓇᑲᓄᐊᐧᐨ ᐁᑲᐧ 

ᑫᒋᓇᐨ ᔐᒪᐠ ᐅᐊᐧᐁᐧ ᐊᐃᐧᔭ ᑲᐅᓀᓂᒪᑲᓄᐨ ᒋᒥᓇᑲᓄᐨ ᐅᐁᐧ ᐃᐧᑕᒪᑫᐃᐧᐣ. 

23. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐨ ᐃᔑᓭᓂ ᒋᐃᐧᒋᐦᐃᔭᑲᓄᐊᐧᐨ ᒋᒥᓇᑲᓄᐊᐧᐨ ᑲᓇᐁᐧᐣᒋᑫᐃᐧᐣ 

ᒥᓇ ᐃᐧᒋᐦᐃᐁᐧᐃᐧᐣ ᐊᐱᐣ ᑎᐱᓇᐁᐧ ᐊᓂ ᑐᑕᒪᓯᐊᐧᐨ ᑫᑯᓇᐣ ᑐᑲᐣ ᑲᐧᔭᐠ ᒋᐃᔑᓇᑲᐧᓂᓂᐠ 

ᐅᐁᐧ ᐅᐃᐧᒋᐦᐃᑯᐃᐧᓂᐊᐧ. 

24. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐁᑲ ᑫᑯᓇᐣ ᒋᐅᒋᔭᑲᓄᐊᐧᐨ, ᑭᐡᐱᐣ ᐁᑕ ᐁᑲ ᓇᐱᐨ 

ᑫᑯᓇᐣ ᑭᑐᑕᒪᓯᐊᐧᐨ ᑲᐃᒋᑲᑌᐠ ᒥᓇ ᐅᐁᐧ ᐅᓇᔓᐁᐧᐃᐧᐣ ᑲᐃᓇᑌᐠ ᑲᔭᐸᑕᐠ ᒥᓇ 

ᐸᑯᓭᐣᒋᑫᐃᐧᓇᐣ ᑲᐸᑭᑎᓂᑲᑌᑭᐣ ᐅᒪ ᐅᓇᔓᐁᐧᐃᐧᓂᐠ ᑲᐃᒋᑲᑌᐠ. 

ᒋᑭᑫᐣᑕᒪᐣ: ᐁᑲᐧ ᐅᐁᐧ ᑲᑭᔑᑲᐠ ᑲᐃᐧᒋᑲᑌᐠ ᐅᐁᐧ ᐊᔓᑕᒪᑫᐃᐧᐣ ᐅᐊᐧᐁᐧ ᑭᒋᐅᑭᒪᐃᐧ 

ᐊᓄᑭᓇᑲᐣ ᑲᔭᐸᒋᑐᐨ, ᒪᓯᓇᐦᐃᑲᑌ 24 ᐸᑫᐱᐦᐃᑲᓂᐠ 3 (1) ᐅᒪ ᐅᓇᔓᐁᐧᐃᐧᓂᐠ 

ᑲᑭᐊᑎᓂᑲᑌᐠ ᐅᐁᐧ “ᐅᒋᐦᐃᐁᐧᐃᐧᐣ” ᒥᐡᑯᐨ ᒋᔭᐸᑕᐠ “ᐃᐧᒋᐦᐃᐁᐧᐃᐧᐣ ᓇᐣᑕ ᑲᓇᐁᐧᐣᒋᑫᐃᐧᐣ” 

(ᐃᓇᐱᐣ: 2021, c. 39, ᐅᓇᒋᑫᐏᐣ 1, s. 203 (3)) 

25. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᑲᐧᔭᐠ ᑲᓇᐁᐧᐣᒋᑫᐃᐧᐣ ᒥᓇ ᐃᐧᒋᐦᐃᐁᐧᐃᐧᓇᐣ ᒋᒥᓇᑲᓄᐊᐧᐨ 

ᐊᐦᐃ ᑭᔑᐱᒪᑎᓱᐃᐧᐣ ᑲᓇᐁᐧᐣᒋᑫᐃᐧᐣ ᑲᔭᐸᑕᐠ. 

26. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐊᐱᐣ ᑲᔭᓂᐡᑲᐧᐱᒪᑎᓯᐊᐧᐨ ᒥᓇ ᑲᑭᐦᒋ ᐊᑯᓯᐊᐧᐨ ᐃᔑᓭᓂ 

ᐅᑎᐯᐣᒋᑫᐃᐧᓂᐊᐧᐣ ᒥᓇ ᐅᑐᑌᒥᐊᐧᐣ 24 ᑕᓴᐊᐧᑲᓭ ᑕᓱᑭᔑᑲ ᒋᐱᐃᐧᑕᐱᒥᑯᐊᐧᐨ. 

 

ᐁᑲᐧ ᑲᐧᔭᐠ ᒋᐃᐧᑕᒪᐊᐧᑲᓄᐊᐧᐨ, ᒋᐃᐧᒋᐦᐃᐁᐧᐊᐧᐨ, ᒥᓇ ᒋᐸᑭᑎᓇᒧᐊᐧᐨ ᐅᑎᐸᒋᒧᐃᐧᓂᐊᐧ ᑭᐡᐱᐣ 

ᐁᑲ ᑫᑯᓇᐣ ᑲᓇᐁᐣᑕᒥᐦᐃᑯᐊᐧᐨ 

 

27. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐃᔑᓭᓂ ᒋᐃᐧᑕᒪᐊᐧᑲᓄᐊᐧᐨ ᒪᓯᓇᐦᐃᑲᓂᐠ ᐅᒋ ᐊᐦᐃ 

ᐅᓇᑯᓂᑫᐃᐧᐣ ᑲᐃᓇᑌᐠ, ᒥᓇ ᐅᓇᒋᑫᐃᐧᐣ ᐁᑲᐧ ᐅᓇᔓᐁᐧᐃᐧᐣ ᑲᐅᒋᐊᓄᑲᑌᑭᐣ 

ᐃᐧᒋᐦᐃᐁᐧᐃᐧᓇᐣ ᑲᒥᓇᑲᓄᐊᐧᐨ ᐅᒪ ᑲᑲᐯᔑᐊᐧᐨ ᒥᓇ ᐊᓂᐣ ᑫᑐᒋᑲᑌᐠ ᑎᐸᒋᒧᐃᐧᓇᐣ ᐁᑲ 

ᑫᑯᓇᐣ ᑲᓇᐁᐣᑕᒥᐦᐃᐁᐧᒪᑲᑭᐣ ᑲᐸᑭᑎᓂᑲᑌᑭᐣ. 

28. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᐃᔑᓭᓂ ᑫᐃᐧᓇᐊᐧ ᒋᐃᐧᒋᐦᐃᐁᐧᐊᐧᐨ ᐅᒪ ᑲᑲᐯᔑᐊᐧᐨ 

ᐊᐃᐧᔭᐠ ᐊᐱᑕᒪᑫᐃᐧᓂᐠ. 

29. ᐁᑲᐧ ᑲᑭᓇ ᐊᐃᐧᔭᐠ ᑲᑲᐯᔑᐊᐧᐨ ᑭᔭᑦ ᐅᑲᑭᐃᐧᑕᓇᐊᐧ ᑫᑯᓇᐣ ᑲᒪᒥᑎᓀᐣᒥᑕᐦᐃᑯᐊᐧᐨ ᒥᓇ 

ᑲᐃᔑᐸᑯᓭᐣᑕᒧᐊᐧᐨ ᒋᔭᑕᒋᑲᑌᑭᐣ ᐅᓇᔓᐁᐧᐃᐧᓂᐠ ᒥᓇ ᐃᐧᒋᐦᐃᐁᐧᐃᐧᓇᐣ ᑲᒥᓇᑲᓄᐊᐧᐨ 

ᒥᓇ ᐱᑯ ᑯᑕᑭᔭᐣ ᐊᐃᐧᔭᐣ ᐁᑲᐧ ᒥᓇ ᐁᑲ ᐊᐃᐧᔭᐣ ᐁᑲᐧ ᐱᒧᒋᑫᐃᐧᓇᐣ ᒋᐊᐧᓇᐦᐃᑯᐊᐧᐨ ᐁᑲ 

ᒥᓇ ᒋᑯᑕᒋᐊᐧᐨ, ᐁᑲ ᓇᐣᑕ ᒋᑐᑕᐊᐧᑲᓄᐊᐧᐨ, ᑭᐡᐱᐣ ᑲᐊᓂᒧᒪᑲᓄᐨ ᐅᒪ ᐊᐃᐧᔭ 

ᑲᑲᐯᔑᐨ ᓇᐣᑕ ᑲᔦ ᑯᑕᐠ ᐊᐃᐧᔭ : 

i. ᐊᐃᐧᔭᐠ ᑲᑲᐯᔑᐊᐧᐨ ᐅᑕᐱᑕᒪᑫᐠ. 

ii. ᐁᑲᐧ ᑎᐯᐣᒋᑫᐃᐧᐣ ᐅᑕᐱᑕᒪᑫᐟ. 

iii. ᐁᑲᐧ ᑲᐅᒪᓯᓇᐦᐃᑲᓂᔑᐨ, ᐁᑲᐧ, ᑲᐅᒪᓯᓇᐦᐃᑲᓂᔑᐨ ᐱᒧᒋᑫᐃᐧᐣ ᐃᓇᑭᑌ, 

ᒋᐊᔭᐊᐧᐨ ᐅᓂᑲᓂᑕᒪᑫᐠ ᒥᓇ ᐊᓄᑭᓇᑲᓇᐠ ᐅᒪ ᐱᒧᒋᑫᐃᐧᓂᐠ, ᐁᑲᐧ, ᐅᒪ 

ᑲᐯᔑᐃᐧᐣ ᑲᔕᐳᓂᑲᑌᐠ ᐅᒪ ᒪᓯᓇᐦᐃᑲᓂᐠ IX, ᐁᑲᐧ ᐅᐊᐧᐁᐧ ᐅᑕᐱᑕᒪᑫ 

ᑲᐅᑭᒪᐃᐧᐨ ᑲᐅᒋᑲᓇᐊᐧᐸᑕᒧᐊᐧᐨ ᑲᐯᔑᐃᐧᐣ ᐅᒪ 135 ᑲᒪᓯᓇᐦᐃᑲᑌᐠ ᒥᓇ 

ᑲᐅᑭᒪᐃᐧᐨ ᐊᐱᑕᒪᑫᐃᐧᓂᐠ ᐅᐁᐧ ᑲᐯᔑᐃᐧᐣ ᑲᒪᓯᓇᐦᐃᑲᑌᑭᐣ 128 ᐁᑲᐧ 132. 

iv. ᐊᓄᑭᓇᑲᓇᐠ 

v. ᐅᑭᒪᐃᐧᐣ ᐊᓄᑭᓇᑲᓇᐠ 

vi. ᐁᑲᐧ ᒥᓇ ᐱᑯ ᐊᐃᐧᔭ ᐱᑎᑲᒥᐠ ᓇᐣᑕ ᐊᑲᐧᒋᐠ ᑲᐊᔭᐊᐧᐨ ᐅᒪ ᑭᒋᐦᐊᔭᐃᐧᑲᒥᑯᐠ. 

